भारत सरकार

राज्य सभा
अतारांकित प्रश्न सं. 633
16.08.2012 को उत्तर दिए जाने के लिए
पाकिस्तान के साथ रक्षा सचिव स्तर की वार्ता
633.
श्री नतुजी हालाजी ठाकोरः
क्या विदेश मंत्री यह बताने की कृपा करेंगे किः
(क) 
क्या यह सच है कि सियाचिन ग्लेशियर से सेना को हटाए जाने के संबंध में हाल ही में रावलपिंडी में रक्षा सचिव स्तर की वार्ताएं की गयी थीं;
(ख) 
यदि हां, तो इस बैठक में जिन मुद्दों पर चर्चा की गयी, उनका ब्यौरा क्या है;
(ग) 
जिन मुद्दों पर दोनों देशों में आम सहमति बनी, उनका ब्यौरा क्या है; और 
(घ) 
पिछली बैठकों में दोनों देश जिन मुद्दों पर सहमत हुए थे, उनमें अब तक हुई प्रगति का ब्यौरा क्या है?
उत्तर
विदेश राज्य मंत्री
(श्री ई. अहमद)
(क) से (घ)
भारत और पाकिस्तान के बीच सियाचीन मुद्दे पर 11-12 जून, 2012 के दौरान रावलपिंडी में रक्षा सचिव स्तरीय वार्ता की गई थी। इस वार्ता के दौरान दोनों देशों ने सियाचीन मुद्दे का सौहार्दपूर्ण समाधान ढूंढने के लिए गंभीर, स्थायी तथा परिणामोन्मुखी प्रयास करने हेतु अपने संकल्प को दोहराया। सभी बकाया मुद्दों का शीघ्र समाधान करने के लिए दोनों देशों के नेताओं की इच्छाओं के मद्देनजर सियाचीन पर वार्ता जारी रखने पर सहमति बनी थी। दोनों देशों ने इय बात को स्वीकार किया कि 2003 से युद्ध विराम था1 इस बात पर सहमति बनी कि सियाचीन पर अगले दौर की वार्ता परस्पर सुविधाजनक तारीखों को नई दिल्ली में आयोजित की जाएगी, जिसका निर्धारण राजनयिक चैनलों के माध्यम से किया जाएगा। 

